
Türkmenistanyň ýaşlarynyň arasynda geçirilen 
ylmy işler boýunça bäsleşigiň ýeňijisi (2024 ý.)

Gysgaça beýan

Bu ylmy makalada «Garabogazkarbamid» önümçilik birleşiginiň önümlerini çig mal hökmünde 
ulanmagyň maksadalaýyklygy subut edilýär. Geçirilen gözlegleriň netijesinde doňaklyga garşy 
ekologiýa taýdan arassa serişdäniň öndürilişiniň tehnologiýasynyň ylmy esaslary işlenilip düzüldi. 
Türkmenistanda häzirki wagtda ulanylýan reagentiň (natriý hloridiniň, çöl çägesiniň) ornuna 
ekologiýa taýdan arassa reagenti ulanmak barada teklip taýýarlanyldy.
Esasy sözler: ekologik taýdan arassa serişdeler, doňaklyga garşy serişdeler, bişofit, hlorly magniý, hlorly 
natriý, hlorly kalsiý, poslama işjeňligi

Ýol ulgamynyň geriminiň giňelmegi we hereketiň intensiwliginiň ýokarlanmagy daşky gurşawa 
ekologik täsiriň artmagyna getirýär. Hususan-da, gyş aýlarynda gara ýollarda garly, buzly örtükler 
emele gelýär we  awtomobilleriň hereketinde oňaýsyz şertleri döredýär.

Gyşky ýollary bejermegiň esasy wezipesi ýollarda we köçelerde üznüksiz hem-de howpsuz 
gatnawy üpjün etmek üçin birnäçe çäreleri amala aşyrmakdyr (ГОСТ Р 50597-93).

Daşky gurşaw meselelerini we ýerli çig mallary tygşytly ulanmak üçin möhüm mesele ekologiýa 
taýdan arassa we galyndysyz tehnologiýalary ösdürmekdir.

Ýurdumyzyň kontinental howasynyň ýiti bolmagy sebäpli, gyş möwsüminde ýurduň demirgazyk 
sebitlerinde ýagyş we ýagyşly gar gijelerine ýollarda buz örtükleriniň döremegine sebäp bolýar.

Ýurduň şäher ýollary we şäherara ýollar sürçek bolanda ýol howpsuzlygyny üpjün etmek üçin, 
esasan, gury duz (natriý hloridi) bilen garagum çägesiniň garyndysy ulanylýar, ýöne bu garyndyny 
birnäçe gezek ulanmak şäherlerimiziň şäher infrastrukturasyna zeper ýetmegine, zeýkeşleriň we 
duzuň döremegine sebäp bolup, ýol ýakasyndaky ösümlikleriň ölmegine we dürli metal gurluşlarda 
posuň emele gelmegine alyp barýar. 

Çig mal we önümçilik usullary bilen baglanyşykly doňaklyga garşy serişdeler (DGS): himiki, 
friksion we utgaşdyrylan.

1. Himiki serişdeler (hloridler – natriniň, kaliniň, magniniň, kalsiniň hloridleri
Asetatlar – ammoniý, kaliý, kalsiý asetatlary
Karbamidler – karbamid, karbamid-ammiak selitrasy
Nitratlar – kalsiý, magniý nitratlary
Gaty ürgün serişdeler (kristall görnüşli, granulirlenen ýa-da teňňe görnüşli)
Suwuk görnüşli (himiki reagentleriň erginleri ýa-da tebigy şerebeler)

2. Sürtülme esaslanýan friksion serişdeler:
Ownuk çagyl, çäge, çäge bilen daş owuntygynyň garyndysy, galyndylar.

3. Utgaşdyrylan DGS:
Himiki we friksion materiallaryň garyndysy.

Doňaklyga garşy serişdeleri öndürmek üçin zerur ýerli çig mallar, esasan hem duz ýataklary we 
ýurdumyzyň çäginde ýerleşýän önümçilikler öwrenildi:

Garabogazkarbamid zawodynyň himiki önümçilik önümleri: tehniki bişofit (TDS 756-2015) 
önümi: MgCl2*6H2O (magniý hloridiniň geksagidraty) – MgCl2 (molekulýar agramy – 24 + 70 = 
94) we 6H2O (molekulýar agramy – (2 + 16)*6 = 108), şonuň bilen birlikde agramynyň köp bölegi 
suwdur (işde biz ony ýarym hasaplaýarys) (Седельников, 1963).

Guwluduz zawodyndan (TDS 667-2006) önümçilik üçin granulýar duz.
Tejenkarbamid zawodynyň önümi bolan karbamid (TDS 2081-92).
Gökdepe çakyr önümçiligindäki galyndylar turşan çakyr (20%-e çenli uksus we tartar 

kislotalaryny öz içine alýar). Gum bilen garylanda kalsiý we magniý asetatlary emele gelýär, sebäbi 
Garagum çägesinde kalsiý we magniý karbonatlary bar.

Aşgabat ýatagynyň Garagum çägesinde kalsiý we magniý karbonatlarynyň 20%-e golaý 
birleşmeleri bar (Бабаев, Kaпуров, 1984), şeýle-de barlaghana şertlerinde bu önümleriň doňaklyga 
garşy serişdelere bildirilýän halkara standartlaryna laýyk gelýän häsiýetleri öwrenildi.

1. Suwuk DGS-niň nusgalyklarynyň taýýarlanylyşy
Birinji stakana 200 ml belligine çenli distillirlenilen suw guýulýar. Ony suwuň doňaklykda 

özüni alyp barşyny öwrenmek we DGS-e goşulan erginler bilen deňeşdirmek üçin alynýar. Galan alty 
sany stakana aşakda görkezilen duzlar we garyndylar 40 gramdan terezide çekilip alynýar we soňra 
stakanlara 200 ml belligine çenli distillirlenilen suw guýulýar (ОДН 218.2.027-2003):

Distilirlenen suw – 200 g.
Hlorly natriý (NaCl) duzunyň 20%-lik suw ergini – 200 g.
Hlorly kalsiý (CaCl2) duzunyň 20%-lik suw ergini – 200 g.
Hlorly magniý (MgCl2) duzunyň 20%-lik suw ergini – 200 g.
Turşan çakyryň ergini – 200 g.
Karbamid döküniniň 20%-lik suw ergini – 200 g.
Bişofit (30%), turşan çakyr (5%) we karbamid (5%) garyndysynyň suw ergini – 200 g.
2. Friksion (gaty) we utgaşdyrylan DGS-niň nusgalyklarynyň taýýarlanylyşy
Garagum çägesi: guradyjy şkafda guradylýar, elekden geçirilýär, 7 sany 100 gramlyk çäge 

nusgalary taýýarlanylýar. Şondan soňra her bir garagum çägesiniň nusgalygyna özüne degişli  
50 (g) erginiň nusgalygy goşulýar hem-de guradyjy şkafda guradylýar we agramy çekilýär, friksion 
we utgaşdyryjy doňaklyga garşy serişdeler aşakdaky düzümlerde taýýarlanyldy:

Friksion DGS
Garagum çägesi – 100 g.
Utgaşdyrylan DGS
Garagum çägesi (100 g) bilen hlorly natriý (NaCl) duzy (10 g).
Garagum çägesi (100 g) bilen hlorly kalsiý (CaCl2) duzy (10 g).
Garagum çägesi (100 g) bilen bişofit (MgCl2*6H2O) duzy (20 g).
Garagum çägesi (100 g) bilen turşan çakyr (8g).
Garagum çägesi (100 g) bilen karbamid (10 g).
Garagum çägesi (100 g) bilen bişofit (MgCl2*6H2O) (15 g), turşan çakyr (2 g) we karbamid (3 g).

Suwuk DGS

1-nji barlag. 100 ml buzuň (7 sany nusgalyk) üstüne 1-nji tablisada getirilen erginlerden 20 ml 
goşmaly we 2 sagat saklamaly. Iki sagatdan erän erginiň mukdaryny ölçemeli.

1-nji tablisa

Suwuk DGS

T/b Ergin

Barlagyň temperaturasy
-10°C-de 

erän buzuň 
möçberi (ml)

+5°C-de erän 
buzuň möçberi 

(ml)

+20°C-de 
erän buzuň 

möçberi (ml)
1 Disstillirlenilen suw 0 14 60 
2 Hlorly natriý 6 34 70 
3 Hlorly kalsiý 5 26 62 
4 Hlorly magniý 30 36 74 
5 Turşan çakyryň ergini 13 28 64 
6 Karbamid 9 30 80 
7 Bişofit, turşan çakyr we karbamid 20 32 70 

Suwuk DGS-niň eretmek ukyby 5-nji suratda görkezilendir.

Disstillirlenilen

– 10°С-de

+ 5°С-de

+ 20°С-de

 (ml)

 (ml)

 (ml)

1-nji surat. Suwuk DGS-niň eretmek ukyby

Bu barlagda 2-nji, 3-nji, 4-nji we 7-nji belgili nusgalyklar suwuk DGS hökmünde gowy netijeleri 
görkezdiler.

Utgaşdyrylan DGS
2-nji barlagy. ýalpak gaba (Ø 8,5 sm) 40 ml suw guýmaly we doňdurmaly.

(-5°C). Doňdurylan buzuň üstüne 20 g doňaklyga garşy maddany ýaýratmaly we iki sagatdan 
erän buzuň mukdaryny ölçemeli.

2-nji tablisa

Utgaşdyrylan DGS

T/b Ergin

Barlagyň temperaturasy
-10°C-de 

erän buzuň 
möçberi (ml)

-5°C-de erän 
buzuň möçberi 

(ml)

+5°C-de 
erän buzuň 

möçberi (ml)
1 Garagum çägesi + disstillirlenilen suw 0 0 3,89
2 Garagum çägesi + hlorly natriý 0,34 1,36 10,45
3 Garagum çägesi + hlorly kalsiý 1,21 2,48 11,18
4 Garagum çägesi + hlorly magniý 4,13 6,07 12,98
5 Garagum çägesi + turşan çakyryň ergini 0 0 6,32
6 Garagum çägesi + karbamid 0 0 7,24
7 Garagum çägesi + bişofit, turşan çakyr 

we karbamid
2,65 3,48 10,83

Utgaşdyrylan DGS-niň eretmek ukyby 2-nji suratda görkezilendir.

– 5°С-de

+ 5°С-de

– 10°С-de  (ml)

 (ml)

 (ml)

2-nji surat. Kombinirlenen DGM-yň eretmek ukyby

Bu barlagda 2-nji, 3-nji, 4-nji we 7-nji belgili nusgalyklar utgaşdyrylan DGS hökmünde gowy 
netijeleri görkezdi.

DGS-niň poslatmak işjeňliginiň görkezijilerini kesgitlemek
DGS-niň metala agressiw täsiriniň ölçegi belli bir wagt aralygynda nusgalygyň üst meýdançasy

nyň birligine agramyny ýitirmeginiň tizligi bolýar. Metalyň nusgalygynyň poslatmak prosesini 
tizleşdirmegi üçin ol DGS-niň belli konsentrasiýaly ergininiň içine çümdürilýär we soňundan howada 
we guradyjy şkafyň çyglygy 100% bolan bugly howasynda saklap guradýarlar.

Disstillirlenilen

nusgalyklarynyň

nusgalyklarynyň

nusgalyklarynyň

3-nji surat. Polat nusgalaryň DGS erginlerinde agramynyň ýitgisi

Poslama garşy serişde hökmünde 4-nji we 7-nji belgili nusgalar gowy görkezijileri berdi (3-nji 
tablisa).

3-nji tablisa

Reagentleriň täsirinden soňra polat nusgalyklarynyň agramynyň üýtgemegi

T/b Reagentler
Polat nusgalyklarynyň agramy (g)

başlangyç 3 gün 7 gün 15 gün
1 Distillirlenilen suw 1,93 1,91 1,88 1,85
2 Hlorly natriý 2,13 2,11 2,09 2,07
3 Hlorly kalsiý 1,91 1,89 1,86 1,83
4 Hlorly magniý 2,03 2,01 2,00 2,00
5 Turşan çakyryň ergini 1,87 1,80 1,71 1,62
6 Karbamid 0,92 0,91 0,91 0,90
7 Bişofit, turşan çakyr we karbamid 0,99 0,98 0,98 0,97

NETIJE

1.	Barlaglaryň netijesinde çig maly hökmünde «Garabogazkarbamid» önümçilik birleşiginiň  
önümlerini DGS hökmünde ulanmagyň maksadalaýyklygy subut edildi.

2.	Barlaghana şertlerinde dürli usullar ulanylyp, ýerli çig mallaryň DGS hökmünde ulanmak 
mümkinçiligi düýpi öwrenildi.

3.	Bilelikde geçirilen ylmy-barlag işleriniň esasynda daşky gurşawa zyýansyz ekologiýa taýdan 
arassa doňaklyga garşy serişdäni almagyň innowasion tehnologiýasyny işläp düzmegiň ylmy esaslary 
öwrenildi we prinsipial shemasy işlenilip taýýarlanyldy.

4.	Türkmenistanda häzirki wagtda ulanylýan doňaklyga garşy serişdeleriň (natriý hloridiniň, çöl 
çägesiniň) ýerine ekologiýa taýdan arassa serişdeleri ulanmak barada teklip taýýarlanyldy.

